ԱՄՓՈՓԱԹԵՐԹ

«ՏՆԱՅԻՆ ՈՒՍՈՒՑՄԱՆ ԻՐԱՎՈՒՆՔ ՎԵՐԱՊԱՀՈՂ ՀԻՎԱՆԴՈՒԹՅՈՒՆ​ՆԵՐԻ ՑԱՆԿԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵ​ՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈԿՏԵՄԲԵՐԻ 26-Ի N 1506-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ
 ՀՀ ՆԱԽԱՐԱՐՈՒԹՅՈՒՆՆԵՐԻ ԵՎ ԳԵՐԱՏԵՍՉՈՒԹՅՈՒՆՆԵՐԻ ԿՈՂՄԻՑ ԿԱՏԱՐՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը (գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարար 
 (24.09.2015թ.  N01/83-1/27157-15)


	«Տնային ուսուցման իրավունք վերապահող հիվանդությունների ցանկը սահմանելու և Հայաստանի Հանրապետության կառավարության 2006 թվականի հոկտեմբերի 26-ի N 1506-Ն որոշումն ուժը կորցրած ճանաչելու մասին» ՀՀ կառավարության որոշման նախագծի  վերաբերյալ դիտողություններ և առաջարկություններ չունի
	Ընդունվել է ի գիտություն
	

	ՀՀ աշխատանքի և սոցիալական հարցերի նախարար (22.09.2015թ., N 1/8324-15)

	1) 1-ին կետի 4)-րդ ենթակետը լրացնել նոր «ժա.» և «ժբ.» կետերով հետևյալ բովանդակությամբ.

«ժա. ծանր ձևի, բացիլակրության /վարակելի/ շրջանում, արտահայտված թոք-սրտային անբավարարությամբ/A 15/.
	Դիտողությունն ընդունվել է
	Կատարվել է համապատասխան լրացում

	
	ժբ. հետայրվածքային ծանր վիճակներ` ռեաբիլիտացիայի շրջանում հատկապես այլանդակող ձևախեղումների առկայության դեպքում կամ շարժողական ֆունկցիայի խիստ արտահայտված խանգարումով կամ հոդերի խիստ արտահայտված սահմանափակումներով ուղեկցվող վիճակների ժամանակ/T20-T25/:»
	Դիտողությունն ընդունվել է 
	Կատարվել է համապատասխան լրացում, ներառվել  է նաև  /T25-T32/, քանի որ այդ հատվածը վերաբերում է աչքի, ներքին օրգանների և մարմնի մի քանի հատվածի այրվածքների: 

	
	2) 1-ին կետի 4)-րդ ենթակետի  «զ.» կետում «անբավարարությամբ» բառից հետո լրացնել «ծրագրային հեմոդիալիզով» բառերը,


	Դիտողությունը չի ընդունվել
	Դիտողությունը ընդունելի չէ, քանի որ ցանկում ներկայացված են  տնային ուսուցման իրավունք վերապահող հիվանդությունները և վիճակները, իսկ «ծրագրային հեմոդիալիզը» հանդիսանում է զ. կետով սահմանված հիվանդության բուժման մեթոդներից մեկը


	
	3) 2-րդ կետում «հաշվի են առնվում նաև» բառերից հետո լրացնել «անձի ուսումնառության կարողության սահմանափակման աստիճանը» բառերը, «որոնց դեպքում» բառերը փոխարինել «բոլոր դեպքերում» բառերով, «իսկ մասնագետի» բառը փոխարինել «մասնագետների» բառով։


	Ընդունվել է մասամբ
	Համաձայն «Հանրակրթության մասին» ՀՀ օրենքի  3-րդ հոդվածի 10.3) կետի, ներառական կրթության միջոցով  յուրաքանչյուր երեխայի համար, այդ թվում՝ կրթության առանձնահատուկ պայմանների կարիք ունեցող, պետք է հասնել զարգացման առանձնահատկություններին համապատասխան, անհրաժեշտ պայմանների և հարմարեցված միջավայրի ապահովման միջոցով կրթական գործընթացին առավելագույն մասնակցության և հանրակրթության պետական չափորոշիչով սահմանված արդյունքի ապահովման, ուստի անձի ուսումնառության կարողության սահմանափակման պատճառով նրան ներառական կրթությունից զերծ պահելը գտնում ենք ոչ նպատակահարմար: Միաժամանակ, նշված կետում ավելացվել է հատված, որով հաշվի են առնվում Առողջապահության համաշխարհային կազմակերպության ֆունկցիաների միջազգային դասակարգման սկզբունքները, մասնավորապես՝ նշված հիվանդությունների առկայությունը, որոնք ուղեկցվում են  գործունեության և մասնակցության ծանր և խորը խանգարումներով:
Դիտողության երկրորդ մասը հաշվի է առնվել, տեքստում կատարվել են համապատասխան փոփոխություններ:

	ՀՀ կրթության և գիտության նախարար (01.10.2015թ. N01/07.2/11575-15)


	1. Հավելված 1-ով ներկայացված ցանկի 1-ին կետում ներառել վնասվածքներ և վիճակներ, որոնք բերում են տեղաշարժման երկարատև սահմանափակման, ինչպես նաև տնային մեկուսացում պահանջող վարակները՝ վարակիչ շրջանից հետո:


	Ընդունվել է մասամբ
	Վարակիչ հիվանդությունների դեպքում մեկուսացման նպատակը վարակի փոխանցման կանխարգելումն է, ուստի այդ ժամանակահատվածում տնային ուսուցման կազմակերպումը համարում ենք ոչ նպատակահարմար, առավել ևս որ մեկուսացման ժամկետները հիմնականում չեն գերազանցում 22 օրը, իսկ վարակիչ շրջանի ավարտից և  լաբորատոր հետազոտությունների բացասական արդյունքներ ստանալուց հետո երեխան կարող է հաճախել դպրոց: Այնուամենայնիվ, ավելացվել է նոր կետ` հետևյալ ձևակերպմամբ`  «Վնասվածքներ և հիվանդություններ, որոնց հանգեցնում են տեղաշարժման սահմանափակման և/ կամ տնային պայմաններում խնամքի կամ մեկուսացման կազմակերպման անհրաժեշտության` հիվանդության սկզբից 22 և ավելի օր տևողությամբ:»

	
	2. Առաջնորդվելով ՀՀ կառավարության 2014թ-ի հունվարի 9-ի նիստի N1 արձանագրային որոշման սկզբունքներով, տնային ուսուցման իրավունք վերապահելիս հիմք ընդունել ԱՀԿ-ի ֆունկցիաների միջազգային դասակարգման սկզբունքները, մասնավորապես՝ նշված հիվանդությունների առկայությունը, որոնք ուղեկցվում են  գործունեության և մասնակցության ծանր և խորը խանգարումներով:
	Դիտողությունն ընդունվել է 
	Կատարվել է համապատասխան լրացում

	ՀՀ արդարադատության նախարար (30.10.2015 N01/14/13362-15)

	1. Նախագիծը համապատասխանում է Հայաստանի Հանրապետության Սահմանադրությանը:

2. Նախագիծը  համապատասխանում է հավասար  և ավելի բարձր իրավաբանական ուժ ունեցող իրավական այլ ակտերի դրույթներին:

3.  Նախագծում իրավական այլ ակտերի նորմերի անհարկի կրկնություններ առկա չեն:


4.  Նախագծում անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6.  Օրենսդրական տեխնիկայի կանոնները պահպանված  են:
	
	


